Fil-Qorti tal-Magistrati (Malta)

Bhala Qorti ta’ Gudikatura Kriminali

Magistrat Dottor Aaron M. Bugeja M.A. Law, LL.D. (melit)

I1-Pulizija
(Spettur Kylie Borg)
VS

Mary Duca

[I-Qorti:

Wara li rat l-imputazzjonijiet migjuba fil-konfront ta~ Mary Duca,
detentri¢i tal-karta tal-identita’ bin-numru 594757(M) u li permezz
taghha giet akkuzata talli matul is-sena 2015 u fis-snin ta’ qabel, minn
gewwa Il-fond 11, Drake, Triq Bormla, Rahal Gdid b’diversi atti
maghmulin minnek, ukoll jekk fi Zminijiet differenti u li jiksru l-istess
disposizzjoni tal-Ligi u li gew maghmula b’rizoluzzjoni wahda
ikkommettejt serq ta’ deheb liema serq huwa aggravat bil-valur ta’ izjed
minn €2329.37, bil-lok u bil-persuna ghad-dannu ta’ Josephine

Cacciattolo u/jew Maria (Maria Speranza) Magro.



Rat l-atti u d-dokumenti ezebiti;

Semghet lix-xiehda prodotti;

Rat li permezz ta’ nota ta’ rinviju ghall-gudizzju datata 1 t’ Awissu 2004,
l-Avukat Generali deherlu li mill-Kompilazzjoni hawn fuq imsemmija,
tista tinstab htija (jew htijiet) taht dak li hemm mahsub fl-Artikoli 17, 18,
31, 261(c)(d)(e), 267, 268, 269, 279(b), 280(1) u 281(b) tal-Kodi¢i Kriminali
u ghalhekk iddecieda li taht dak mahsub fl-Artikolu 370(3)(b)(c) tal-
Kodic¢i Kriminali jibghat lill-imputata hawn fuq imsemmija sabiex tigi
ggudikata minn din il-Qorti u ghalhekk baghat lura Il-atti tal-

Kompilazzjoni sabiex din il-Qorti tipprocedi skont il-Ligi;

Rat li matul is-seduta tat-30 ta’ Settembru 2016 din il-Qorti, stagsietha
jekk kellhiex oggezzjoni li I-kaz taghha jigi trattat u deciz minn din il-
Qorti u wara li tat lill-imputata zmien xieraq biex twiegeb ghal din il-
mistogsija, wiegbet li m'ghandhiex oggezzjoni 1li 1-kaz jigi trattat bi
procedura sommarja u il-Qorti ghalhekk hadet nota bil-miktub ta’ din it-

twegiba fil-process ai termini tal-Artikolu 370(3)(c) tal-Kodi¢i Kriminali;

Semghet it-trattazzjoni tal-partijiet;



Ikkunsidrat : -

[1li mill-provi prodotti din il-Qorti hija konvinta lil hinn minn kull dubju
dettat mir-raguni li I-Prosekuzzjoni f'dan il-kaz ghandha ragun. Il-kaz
tal-Prosekuzzjoni huwa msejjes mhux biss fuq ix-xiehda ta’ Maria
Speranza Magro daqskemm fuq l-istqarrija li rrilaxxjat l-imputata a

tempo vergine.

[I-Qorti hija konvinta li l-imputata Zbaljat meta hija hadet oggetti tad-
deheb lil Guza Cacciattolo. Dan tammettieh l-imputata stess fl-istqarrija
taghha. Ta min jinnota li meta tispjega lilha nnifisha din ix-xhud
tiddistingwi bejn meta hija kienet tigi moghtija oggett tad-deheb minn
Guza - billi tghid li tkun “taghthulha” dak l-oggett ghal bejn meta hija
tkun minn jeddha hadet oggett tad-deheb lil Guza minghajr I-gharfien u

l-kunsens tal-istess Guza billi tghid li tkun “haditilha” dak l-oggett.

Hemmbhekk hija tghid li Guza gieli kienet ittiha xi oggetti tad-deheb bhal
gizirana bil-pendent, wahda bis-salib u taghtha wkoll ¢urkett. Izda fejn
zbaljat kien meta hi minn jeddha kienet tallunga idha u “jekk hi taghtni
curkett, jien kon nohdilha iehor.” Ghall-mistogsija — jekk hi taghtik
oggett wiehed u inti tiehu tnejn, l-imputata wiegbet fl-affermattiv.
Mistogsija kemm il-oggett kienet taghtha Guza, l-imputata tghid li
kienet taghtha xi hames jew sitt affarijiet u misluta wahda. Apparti

minn hekk kien hemm ukoll xi labra u xi pendent b’holga tonda. Biss



hija ttenni li meta kienet ittiha xi haga dejjem kienet tiehu xi haga ohra
maghha u kienet tiechu xi haga ohra kull darba li Guza kienet ittiha xi
haga. Fl-istqarrija taghha hija giet konfrontata bil-lista t'oggetti li kienu
allegatament gew negsin lil Guza u fil-fatt issemmi aktar oggetti li kienet
hadet hi. Ghalkemm ma ftakritx ic-cintell ta” mal-ghong, hija zzid li
tiftakar li kienet hadet labra zgur; hadet ukoll pendent bl-iskorpjun fuqu
u hadet ukoll c¢rieket tal-irgiel. Cpiepet tan-nisa ma tiftakarx kemm
hadet izda msielet kienet hadet zgur fosthom dik tal-gahwar bil-forma
ta’ fjura u misluta ohra b’disinn maqlugh il-barra. Dak id-deheb li

kienet hadet kienet bieghithu 1-Fgura.

Meta l-imputata giet konfrontata minn bint Guza b’din is-sitwazzjoni
fejn kien naqas hafna mid-deheb li kellha ommbha, l-imputata fl-istqarrija

taghha ttenni li :

Dak filghodu kienet kelmitni Maria, qabel ma kien hemm zewgha, u
kienet ma kuginitha. U baqghet twahhal fija li jien hadt id-deheb.
Imbaghad stagsietni ‘kif se niftehmu?’ U jien biex nipprova nghatti dak li
kont ghamilt ghidtilha ‘naghtihomlok €50 fix-xahar’

Mistogsija jekk kienetx ammettiet maghha 1i kienet hadet id-deheb, 1-
imputata wiegbet li hija ma kienet ammettiet xejn u li l-anqas kienet
qaltilha l-verita. Hi baqghet tghidilha li din l-istorja tibqa” bejniethom u
qaltilha biex taghtihomlha bil-mod. Mistogsija jekk kienetx lesta li
ttthomlha bil-mod ladarba qed tammetti li hadet xi deheb l-imputata
wiegbet 1i kienet lesta taghtihomlha bil-mod basta ma jkollhiex x’tagsam

maghha. Inoltre mistogsija ghaliex kienet tisraq dan id-deheb, I-



imputata wiegbet li kienet taghmel dan ghax ma kienx ikolha flus
bizzejjed biex tlahhaq mal-hajja, fosthom biex thallas il-kontijiet tad-
dawl, tal-cable u l-affarijiet li jkollha bzonn. Ghalkemm hija tghid li
kieku stagsiet lil Guza din kienet tghinha finanzjarjament, l-imputata
zzid tghid ukoll li dak il-hin hekk hadem mohhha u meta rat id-deheb
ghamiet u sabitha komda li meta kienet ittiha xi haga tad-deheb kienet
tagbad u tiehu xi haga ohra. Tispicca tghid li hija kien iddispjeciha ta’
dak li kienet ghamlet u apparti li weghdet li ma kienetx ser taghmel xi
haga ohra bhal din, kienet ukoll lesta li taghti I-flus lura ta’” dak li hija
kienet serqet — ghalkemm ma kienetx lesta tirritorna lura I-flus tal-

oggetti li kienet taghtha Guza minn jeddha.

B’din l-istqarrija il-Qorti ftit jifdlilha fejn tmur, minkejja li I-imputata fix-
xiehda taghha tipprova tiggustifika dak li ghamlet u ddawwar l-istorja
skont kif jagblilha. Din il-Qorti ma temminhiex f'dak li qalet u ser

issibha hatja tal-imputazzjoni migjuba kontriha.

Kwantu ghall-valur tar-res furtiva, din il-Qorti tqis li ghal dak li ghandu
x'jagsam mal-valur tal-oggetti derubati ikun aktar ghaqli li fic-
¢irkostanzi tal-kaz dan il-punt jigi mistharreg mill-Qorti Civili

kompetenti u dan stante l-entita u lI-valur tal-oggetti derubati.



DECIDE

Li wara li rat l-Artikoli ¢citati mill-Avukat Generali u ¢joe 1-Artikoli 17,
18, 31, 261(c)(d)(e), 267, 268, 269, 279(b), 280(1) u 281(b) tal-Kodici
Kriminali, il-Qorti geghda ssib lil Mary Duca hatja tal-imputazzjonijiet

migjuba kontra taghha.

Kwantu ghall-piena il-Qorti wara li rat 1-Artikoli 28A(1), 28B, 28G u 28H
tal-Kodic¢i Kriminali geghdha tikkundanna lill-hatja ghall-piena ta’
tmintax il-xahar prigunerija izda tordna li din is-sentenza in kwantu
ghal piena ta’ prigunerija m’ghandhiex tibda’ ssehh hlief jekk matul il-
perjodu ta’ tliet snin mill-lum l-imputata tikkommetti reat iehor punibbli
bi prigunerija u dan wara li 1-Qorti kompetenti tkun ai termini tal-

Artikolu 28B tal-Kodic¢i Kriminali ordnat li din is-sentenza ghandha tigi
fis-sehh.

Ai termini tal-Artikolu 28A(4) tal-Kodic¢i Kriminali 1-Qorti spjegat bi
kliem 1i jinftiehem lill-hatja r-responsabbilita taghha mnissla mill-
Artikolu 28B tal-Kodi¢i Kriminali fil-kaz li hija tikkommetti reat iehor li
ghalih hemm il-piena ta’ prigunerija fil-perjodu operattiv ta’ din is-

sentenza.



Inoltre, wara li rat I-Artikolu 28G(1) tal-Kodic¢i Kriminali geghda b’zieda
mal-piena aktar il-fuq inflitta taghmel ordni ta” supervizjoni (hawnhekk
izjed ’il quddiem imsejha "ordni ta” supervizjoni") li permezz taghha
tqieghed lill-hatja taht is-supervizjoni t'uffi¢jal sorveljanti ghal perijodu

ta’ sena millum.

II-Qorti fissret lill-hatja bi kliem c¢ar u li jinftiehem, 1-effetti tal-ordni ta’
supervizjoni kif ukoll tal-kondizzjonijiet kollha elenkati fid-digrieti
annessi ma’ din is-sentenza u li f'’kaz li tonqos milli tikkonforma ruhha
ma’ dawk l-ordnijiet u dawk il-kondizzjonijiet u/jew f'kaz li taghmel
reat iehor matul il-perjodu operattiv tas-sentenza moghtija lilha illum
nonche l-konsegwenzi li jistghu jigu sofferti f'’kaz ta” nuqqgas t'adezjoni

mat-termini tal-ordni hawn fuq imsemmi.

[I-Qorti tordna li kopja ta” din is-sentenza u tal-ordni ta’ supervizjoni
bid-digrieti ta” llum stess ghandhom jigu trasmessi minnufih lid-Direttur
tas-Servizzi ta” Probation u Parole sabiex jassenja Uffi¢jal Sorveljanti biex

ikun responsabbli ghas-sorveljanza tal-hatja.

L-Uffi¢jal Sorveljanti assenjat ghandu jirrapporta bil-miktub lill-Qorti
kompetenti bil-progress tal-hatja kull sitt (6) xhur.

Inoltre, wara li rat I-Artikolu 28G(1A) tal-Kodic¢i Kriminali, b’zieda mal-
ordni ta” supervizjoni hawn fuq imsemmija, wara li rat 1-Artikoli 2, 7, 11
sa’ 14 u 24 tal-Kapitolu 446 tal-Ligijiet ta’ Malta, il-Qorti geghda
tqieghed lill-hatja taht ordni ta’ servizz fil-komunita bil-kundizzjoni li

taghmel xoghol bla hlas ghal mitt siegha f'dak il-post u b’dawk I-



arrangamenti li jsiru mid-Direttur tas-Servizzi tal-Probation u Parole u

bil-kondizzjonijiet kollha l-ohra imsemmija fid-digriet hawn anness.

A tenur tal-Artikolu 11(4) tal-Kapitolu 446 tal-Ligijiet ta” Malta, il-Qorti
tiddikjara wkoll li gabel ma emanat tali ordni, hija kienet fissret lill-hatja
bi kliem ¢ar u li jinftiehem, l-effetti tal-ordni ta” servizz fil-komunita kif
ukoll tal-kondizzjonijiet kollha elenkati fid-digriet anness ma’ din is-
sentenza u li f'kaz li tonqos milli tikkonforma ruhha ma” dawk 1-
ordnijiet u dawk il-kondizzjonijiet u/jew f'kaz li taghmel reat iehor hija,
tista tinghata sentenza ghar-reati li taghhom instabet hatja b’din is-
sentenza, nonche l-konsegwenzi li jistghu jigu sofferti f'’kaz ta” nuqqas

t'adezjoni mat-termini tal-ordni hawn fuq imsemmi.

Ai termini tal-Artikolu 11(5) tal-Kapitolu 446 tal-Ligijiet ta” Malta, il-
Qorti tordna 1li kopja ta’ din is-sentenza u tal-ordni ta” servizz fil-
komunita bid-digriet ta’ llum stess ghandhom jigu trasmessi minnufih
lid-Direttur tas-Servizzi ta’ Probation u Parole, lill-Uffi¢jal Sorveljanti
assenjat lill-hatja kif ukoll lill-awtoritajiet responsabbli mis-sorveljanza

tat-twettieq tal-ordni hawn fuq imsemmi.

Moghtija illum 28 ta Settembru, 2017, fil-Qrati tal-Gustizzja, Valletta.

Aaron M. Bugeja.



